
Shri Gautama Stotram

શ્રીગૌતમસ્તોત્રમ્

જય સર્વાર્થસચ્છીલ જય સદ્ભોગ્યસદ્ગુણ ।
જય પન્નગપરીઙ્ક જય પદ્માયતેક્ષણ ॥ ૧॥
દેવેશ ભિન્નદૈત્યાઙ્ગ  દેવષિધ્યાનદુર્ગ્રહ ।
દિવ્યલોક દયાસિન્ધો શ્રીરઙ્ગેશ  નમોઽસ્તુ તે ॥ ૨॥
દેવદેવ જગન્નાથ સર્વકારણકારણ ।
સર્વાધાર નિરાધાર શ્રીરઙ્ગેશ  નમોઽસ્તુ તે ॥ ૩॥
શ્રીધરાશ્રિતસઙ્કલ્પ સર્વાભીષ્ટપ્ર દાયક ।
વિષ્ણુરૂપ વિચિત્રાઙ્ગ  શ્રીરઙ્ગેશ  નમોઽસ્તુ તે ॥ ૪॥
વિશ‍ૃઙ્ખલગતે  તુભ્યં ચિદચિદ્વસ્તુશેષિણે ।
સ્થિરત્રયપતે તુભ્યં શ્રીરઙ્ગેશ  નમોઽસ્તુ તે ॥ ૫॥
વેદાય વેદરૂપાય વેદરૂપધરાય ચ ।
વેદવેદાન્તવેદ્યાય શ્રીરઙ્ગેશ  નમોઽસ્તુ તે ॥ ૬॥
યજ્ઞાય યજ્ઞરૂપાય યજ્ઞપૂરુષરૂપિણે ।
યજ્ઞાધારાયયજ્ઞેશ શ્રીરઙ્ગેશ  નમોઽસ્તુ તે ॥ ૭॥
વિશ્વેશ્વરાય વિશ્વાય વિશ્વરૂપધરાય ચ ।
વ્યસ્ત (વ્યસન) હસ્તાય શ્રીરઙ્ગેશ  નમોઽસ્તુ તે ॥ ૮॥
બ્રહ્મેશ્વરાય બ્રહ્માય બ્રહ્મમૂર્તિબૃહસ્પતે   ।
બૃહસ્પતિવિદે તુભ્યં શ્રીરઙ્ગેશ  નમોઽસ્તુ તે ॥ ૯॥
શિવાય શિવરૂપાય શિવત્રાણપરાય ચ ।
શિવાધારાય શાન્તાય શ્રીરઙ્ગેશ  નમોઽસ્તુ તે ॥ ૧૦॥
સર્વેશ્વરાય સર્વાય સર્વશાસ્ત્રસ્વરૂપિણે ।
સર્વારાધ્યાય મેધ્યાય શ્રીરઙ્ગેશ  નમોઽસ્તુ તે ॥ ૧૧॥

અબ્જૌકાદ્યમરેશાય સચ્ચિદાનન્દરૂપિણે ।
ચિન્માત્રરૂપિણે નિત્યં શ્રીરઙ્ગેશ  નમોઽસ્તે તે ॥ ૧૨॥
સર્વં શરીરં ભવતઃ શરીરી ત્વં રમાપતે ।
અતોઽત્ર ભિન્નઃ સર્વસ્માત્ શ્રીરઙ્ગેશ  નમોઽસ્તુ તે ॥ ૧૩॥

ઇતિ સ્તુતો જગન્નાથો ગૌતમ રઙ્ગનાયકઃ  ।
સ્તોત્રેણેત્થં કૃતેનેહ યઃ સ્તોષ્યતિ સદા નરઃ ।

યં યં કામયતે કામં તં તમાપ્નોત્યસંશયઃ ॥ ૧૪॥
ઇતિ ગૌતમસ્તોત્રં સમ્પૂર્ણમ્ ।

